
UUM ONLINE: Buat julung kalinya seramai 51 pelajar baharu yang menerima tawaran belajar dari UUMKL
bagi semester DC193 telah diberikan taklimat pendaftaran secara atas talian (online) sepenuhnya, pagi
tadi.

Antara program yang ditawarkan adalah Sarjana Pengurusan Sumber Manusia, Sarjana Sains
(Keselamatan dan Kesihatan Pekerjaan), Sarjana Kewangan dan Perbankan lIslam, Sarjana Sains
(Teknologi Maklumat), Sarjana Sains (Komunikasi Kepengurusan), Sarjana Pengurusan Awam dan
Sarjana Undang-undang.

Provos UUMKL, Prof. Dr. Shahimi Mohtar berkata, UUMKL sentiasa terbuka menerima cadangan
penambahbaikan dan akan sentiasa bersedia memberi perkhidmatan yang terbaik kepada pelajar.

Menurutnya, UUMKL juga melihat kepentingan untuk mengadakan sesi pertemuan dan penerangan
bersama pelajar walaupun secara atas talian.

Sesi pendaftaran secara online itu turut disertai Ketua Pengarah Pendidikan Tinggi, Prof. Dato’ Seri Dr.
Mohamed Mustafa Ishak yang juga Profesor di UUMKL.

“Kementerian Pengajian Tinggi (KPT) sedang dalam usaha merangka pelan pendidikan yang bersesuaian
dalam keadaan normal baharu sekarang.

“Pelajar juga perlu sentiasa memotivasikan diri dan cuba untuk reskilling and upskilling sebagai persediaan
peningkatan kualiti pekerjaan selepas tamat pengajian nanti,” katanya menerusi slot motivasi.

Turut diadakan sesi taklimat hal ehwal akademik, hal ehwal pelajar serta pelajar turut didedahkan dengan
tatacara mengakses portal pelajar, prosedur pendaftaran kursus dah penggunaan khidmat perpustakaan
secara atas talian.

